
даюць мяса і кроў рыб ці зусім не кормяіша. 
Выкапнёвыя Б. ўсмокгвалі разам з глеем і 
пяском дробныя арганізмы. Рэшткі Б. вядо- 
мы з кембрыю да позняга дэвону Вялікабры- 
таніі, Нарвегіі (Шпицберген), Германіі, ЗША, 
Кітая, Аўстраліі, Тувы і інш. месцаў. Росквіт 
у познім сілуры і раннім дэвоне. Даўж. ад не- 
кальхіх сантаметраў (верацёнападобныя жы- 
вёлы) да 1 м (пляскатыя донныя формы). 
Рэшткі Б. з’яўляюцца вызначальнымі выкап- 
нямі пры вывучэнні адкладаў. 
БЯССМЕРТНАВА Наталля Ігараўна (н. 
19.7.1941, Масква), руская артыстка ба
лета. Нар. арт. СССР (1976). Скончыла 
Маскоўскае харэагр. вучылішча (1961). 
У 1961—88 у Вял. т-ры. Першая выка- 
нальніца партый Лейлі («Лейлі і Ме- 
джнун» С.Баласаняна), Шырын («Ле
генда аб каханні» А.Мелікава), Фрыгіі 
(«Спартак» А.Хачатурана), Анастасіі, 
Джульеты («Іван Грозны», «Рамэо і 
Джульета» С.Пракоф’ева). Сярод інш. 
партый: Марыя («Бахчысарайскі фан- 
тан» БАсаф’ева), Жызэль («Жызэль» 
АЛдана), Кігры («Дон Кіхот» Л.Мінку- 
са), Аўрора, Адэта—Адылія («Спячая 
прыгажуня», «Лебядзінае возера» 
П.Чайкоўскага), Рыта («Залаты век» 
Дз.Шастаковіча). Лаўрэат Міжнар. кон
курсу артыстаў балета ў Варне (1965), 
прэміі Ганны Паўлавай (Парыж, 1970). 
Дзярж. прэмія СССР 1977. Ленінская 
прэмія 1986.

/БЯССМЕРТНІК, г л . Цмен.
IБЯССМЕРТШКІ, г л . Сухоцветы. 
БЯССМЕРТНЫ Аркадзь Львовіч 
(2.5.1893, г. Сураж Бранскай вобл., Ра- 
сія — 3.9.1955), бел. скрыпач, дыры- 
жор, педагог. Засл. арт. Беларусі (1939). 
Праф. (1946). Скончыў Пецярбургскую 
кансерваторыю (1917). Адзін з арганіза- 
тараў першай на Беларусі нар. кансер- 
ваторыі (Віцебск, 1918), дырэктар Бел. 
муз. тэхнікума (з 1924), заг. кафедры 
Бел. кансерваторыі (1932—55). Удзель- 
нік (1-я скрыпка) Дзяржаўнага смыко- 
вага квартэта БССР. Кіраваў канцэрта- 
мі сімф. аркестраў муз. тэхнікума, Бел. 
радыёцэнтра, кансерваторыі. Выступаў 
як скрыпач-саліст, выкананне вызнача- 
лася выразнасцю, адухоўленасцю, тэхн. 
свабодай. В.П.Пракапцова.
БЯССОНАЎ Пётр Аляксеевіч 
(16.6.1828, Масква — 6.3.1898), рускі 
гісторык л-ры, фалькларыст, публіцыст. 
Скончыў Маскоўскі ун-т (1851). 3 1879 
праф. Харкаўскага ун-та. Выдаў зборнік 
балгарскіх песень (1855), песень, падан- 
няў і вусных апавяданняў сербаў (1857), 
песень-літанняў старцаў («Калікі ван- 
дроўныя», вып. 1—6, 1861—64; разам з 
рус. ўвайшлі і бел. творы). У 1864—67 
узначальваў Віленскую археаграфічную 
камісію, бліжэй пазнаёміўся з бел. гісто- 
рыяй, культурай, фальклорам. Падрых- 
таваў і выдаў «Песні, сабраныя П.В.Кі- 
рэеўскім» (вып. 1—10, 1860—74), «Бе- 
ларускія песні» (1874). У апошні збор- 
нік увайшлі каляндарна-абрадавыя нар. 
песні — валачобныя, юраўскія, мі- 
кольскія, куставыя, купальскія, пятроў- 
скія, калядныя і масленічныя. Падзяляў 
погляды міфалагічнай школы.

J l im Б а н д а р ч ы к  В.К. Гісторыя бела- 
рускай этнаграфіі XIX ст. Мн., 1964; Ула -

щ и к Н.Н. Очерки по археографии и источ
никоведению истории Белоруссии феодаль
ного периода. М., 1973. С. 89—98. А.СЛіс. 
БЯССОННІЦА, і н с а м і я ,  а г р ы п -  
н і я , парушэнне начнога сну. Выяўля- 
ецца цяжкім засынаннем, частым на 
працягу ночы або раннім абуджэннем 
ці поўным знікненнем глыбокага сну. 
Прычыны Б.: няўстойлівасць сну з дзя- 
цінства (спадчынная, ад некаторых пе- 
ранесеных у дзяцінстве хвароб), пару- 
шэнні ўмоў і дынамічнага стэрэатыпу 
сну (начная работа, дзённае фіз. і псі- 
хічнае ператамленне, познія заняткі, 
нязвыкпае месца для сну і інш.), хваро- 
бы нерв, сістэмы, траўмы галаўнога 
мозга, змены біялагічных рытмаў і фізі- 
ял. «рацэсаў у арганізме пры пераходзе 
ў сталы і старэчы ўзрост. Б. — абавяз- 
коры сімптом некаторых хвароб, напр, 
алкагалізму, цяжкіх неўрозаў і псіхозаў. 
Лячэнне: правільны рэжым прады і ад- 
пачынку, заняткі фізкультурай, водныя 
працэдуры, заспакаяльныя і снатвор- 
ныя сродкі.
БЯССПРЭЧНАЕ СПАГНАННЕ, у цы
вільным праве прымусовае спагнанне 
запазычанасці ў бясспрэчным парадку 
без звароту ў суд ці іншы орган, які вы- 
рашае маёмасныя спрэчкі. Б.с. з юрыд. 
асоб ажыццяўляецца на падставе распа- 
раджэнняў правамоцных органаў і вы- 
канаўчых дакументаў спісаннем ірашо- 
вых сум з адпаведных рахункаў у бан
ках; з грамадзян (нявернутыя пазыкі, 
нявыплачаная кватэрная плата, каму- 
нальныя плацяжы і інш.) — па выка- 
наўчым надпісе натарыята. У Рэспублі- 
цы Беларусь дапускаецца тсшькі ў вы- 
падках, прама прадугледжаных законам. 
БЯССЦЁКАВАЕ ВОЗЕРА, возера, якое 
не мае паверхневага і падземнага сцёку. 
Найчасцей трапляецца ў абласцях унут- 
ранага сцёку стэпавай і паўпустынных 
зон і ў абласцях развіцця шматгадовай 
мерзлаты. Расход вады ідзе праз выпа- 
рэнне, таму ў засушлівым клімаце ў Б.в. 
назапашваюцца мінер. солі. Прамысл. 
здабыча кухоннай солі вядзецца ў азё- 

/ рах Эльтон і Баскунчак, соды ў Даро- 
/  нінскім воз. (Расія), мірабіліту ў Салё- 

ным воз. (ЗША) і інш.
БЯССЦЁКАВАЯ ВОБЛАСЦБ, гл Воб- 
ласцъ унутранага сцёку.

БЯССЦЁКАВАЯ ТЭХНАЛОГІЯ, тэхна 
лагічны працэс, пры якім у навакольнае 
асяроддзе не паступаюць сцёкавыя воды. 
Ажыццяўляецца арганізацыяй водааба- 
роту — лакальнай ачысткі забруджанай 
вады і яе вяртання ў тэхнал. працэс або 
выкарыстання ў іншых мэтах. Гл. так- 
сама Абаротнае водазабеспячэнне.

БЯССЦЁКАВЫ БАСЁЙН, басейн ракі 
або возера, які не мае сувязі з акіянам. 
Адносіцца да вобласці ўнутранага сцёку. 
Б.б. маюць Волга, Урал, Кура, Аму- 
дар’я, Сырдар’я і інш. рэкі, якія нале- 
жаць да Арала-Каспійскай бяссцёкавай 
вобл., азёры Ісык-Куль, Балхаш, Лаб-
нор. На Беларусі некаторыя азёры не 
маюць паверхневага сцёку (воз. Бледнае 
ў Нарачанскай групе озёр і інш.).

БЯСТУЖАВЫ_____________419

БЯСТУЖАВЫ, дзекабрысты-афідэры, 
браты.

А л я к с а н д р  А л я к с а н д р а -  
в і ч (літ. псеўданім М а р л і н с к і ; 
3.11.1797, С.-Пецярбург — 19.6.1837), 
рускі пісьменнік. Штабс-капітан (1825). 
Летам 1821 у чыне паручніка ўдзельні- 
чаў у манеўрах гвардыі ў Віцебскай губ., 
у кастр. 1821 — студз. 1822 жыў у в. 
Выганічы Мінскага пав. (цяпер Вало- 
жынскі р-н) у сям’і памешчыка 
Ф.Ф.Вайдзевіча, адкуль неаднаразова 
прыязджаў у Мінск. Разам з К.Ф.Рыле
евым пісаў агітацыйныя супрацьурада- 
выя песні і выдаваў альманах «Поляр
ная звезда» (1823—25). Да 1825 напісаў 
некалькі раманаў у духу рамантызму. У 
1824 прыняты ў Паўночнае таварыства 
дзекабрыстаў, увайшоў у склад яго кіру- 
ючага цэнтра (думы). Належаў да рады- 
кальнага крыла руху: выступаў за ўвя- 
дзенне рэсп. ладу шляхам ваен. перава- 
роту, надзяленне сялян зямлёй. Напя- 
рэдадні выступления дзекабрыстаў 
распрацдваў план захопу Зімняга палаца 
і арышту Мікалая I. Актыўны ўдзельнік 
паўстання 26 снеж. на Сенацкай пло- 
шчы, быў фактычным камандзірам 
Маскоўскага палка, выведзенага на 
гогошчу. Прыгавораны да смяротнай ка
ры, якая была заменена спачатку 20-га- 
довай, потым 15-гадовай катаргай. У 
1827 адпраўлены на пасяленне ў Якуцк, 
у 1829 — радавым у дзеючую армію на 
Каўказ. У ссылцы апублікаваў некалькі 
т. зв. свецкіх аповесцяў («Выпрабаван- 
не», 1830, «Фрэгат «Надзея», 1833, і 
інш.). У каўк. аповесцях «Амалатбек» 
(1832), «Мула-Нур» (1836) намаляваў 
рамант. характары. У аповесцях «Вечар 
на Каўказскіх водах у 1824 г.» (1830), 
«Латнік» (1832) знайшлі водгук пачутыя 
на Беларусі нар. паданні, уражанні ад 
гугарак 3 жыхарамі. Загінуў у сутычцы з 
горцамі на мысе Адлер. У в. Выганічы ў 
яго гонар пастаўлены мемарыяльны 
знак.

М і к а л а й  А л  я к с  а н д р а  в і ч 
(24.2.1791, С.-Пецярбург — 27.5.1855), 
капітан-лейтэнант (1824). 3 канца 1824 
чл. Паўн. т-ва і яго Вярхоўнай думы. 
Рэспубліканец, прыхільнік вызвалення 
сялян з зямлёй. Бліжэйшы памочнік 
К.Ф.Рылеева ў дні падрыхтоўкі паў- 
стання ў Пецярбургу. Выказваўся за 
ўстанаўленне пасля перавароту дикта
туры часовага ўрада. 26.12.1825 склаў 
праект маніфеста да народа, вывеў на 
Сенацкую плошчу Гвардзейскі экіпаж. 
Прыгавораны да вечнай катаргі (скаро- 
чана да 20 гадоў), якую адбываў на 
Нерчынскіх рудніках. 3 1839 на пася- 
ленні ў Іркуцкай губ. Пісьменнік, гіста- 
рыёграф рус. флоту, эканаміст, жывапі- 
сец (стварыў партрэтную галерэю дзе- 
кабрыстаў).

М і х а і л  А л я к с  а н д р а в і ч 
(4.10.1800 — 3.7.1871), штабс-капітан 
лейб-гвардыі Маскоўскага палка (1825). 
3 1824 чл. Паўночнага т-ва, прымыкаў 
да рэсп. крыла. Удзельнічаў у падрых-

